


ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 22-Ի N 1125-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. Արդարադատության նախարարություն
	07.10.2024թ.

	
	N  /27.1/39630-2024

	Ի պատասխան Ձեր՝ 2024 թվականի սեպտեմբերի 16-ի թիվ /51.2/31038-2024 գրության՝ կից ներկայացվում է «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝
1. Հաշվի առնելով Նախագծի 1-ին կետի 3-րդ և 4-րդ ենթակետերով նախատեսված փոփոխությունները, առաջարկում ենք՝ Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման հավելվածի 11-րդ կետը շարադրել նոր խմբագրությամբ՝ պաշտոնական ինկորպորացման հետագա խնդիրներից խուսափելու նպատակով:
1. Նախագծի 1-ին կետի 8-րդ ենթակետն առաջարկում ենք շարադրել նույն կետի 9-րդ ենթակետից հետո՝ հաջորդականությունը պահպանելու նպատակով:
1. Նախագծի կից ներկայացված Հիմնավորումը թերի է և հնարավորություն չի տալիս բավարար չափով գնահատել Նախագծով նախատեսված մի շարք փոփոխությունների և լրացումների անհրաժեշտությունը, մասնավորապես անհասկանալի է թե ինչով է պայմանավորված Նախագծի 1-ին կետի 2-րդ և 3-րդ ենթակետերի փոփոխությունները, հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
Միաժամանակ անհրաժեշտ է Նախագծին կից ներկայացված Հավելվածի ողջ տեքստում ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները: 
	






















0. Ընդունվել է
Կատարվել են համապատասխան փոփոխությունները:



0. Ընդունվել է
Նախագծի 1-ին կետի 8-րդ և 9-րդ ենթակետերը տեղերով փոխվել են:

0. Ընդունվել է
Տնտեսավարող սուբյեկտի գործունեության ռիսկը, ինչպես նաև դրա հաշվարկի առանձին փուլերում գնահատվող միավորի հնարավոր առավելագույն արժեքները ավելանում են 50 միավորով՝ հաշվի առնելով այն հանգամանքը, որ Նախագծով առաջարկվում է սահմանել անհատական ռիսկայնության նոր բաղադրիչ, որի գնահատումը կիրականացվի առանց ստուգաթերթերի կիրառության  իրականացված վարչարարության արդյունքում հայտնաբերված թերությունների և խախտումների քանակի հիման վրա (Հիմնավորման 2-րդ կետի 2-րդ ենթակետ): Հիմնավորմամբ լրացվել է, որ դիտարկվող բաղադրիչի առավելագույն արժեքը նախատեսվում է սահմանել 50 միավորի չափով: 




0. Ընդունվել է
Կատարվել են համապատասխան փոփոխությունները:


	2. Էկոնոմիկայի նախարարություն
	24.07.2024թ.

	
	N  01/14007-2024

	Ի պատասխան Ձեր՝ սույն թվականի հուլիսի 9-ի թիվ /51.2/23187-2024 գրության՝ «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում ենք հետևյալը․
Նախագծի 1-ին կետով առաջարկվող փոփոխություններն ու լրացումները, մասնավորապես՝ ՀՀ կառավարության 2019 թվականի օգոստոսի 22-ի N 1125-Ն որոշման հավելվածի (այսուհետ՝ Հավելված) Աղյուսակ 3-ով ներկայացված ցանկում (այսուհետ՝ Ցանկ) լրացվող ոլորտների ընտրությունը բավարար հիմնավորված չէ։ Միևնույն ժամանակ, կարծում ենք, որ Ցանկի ընդլայնումը նպատակահարմար չէ, քանի որ լրացվող ոլորտներում գործունեություն իրականացնող տնտեսավարող սուբյեկտների համար կավելացնի լրացուցիչ վարչարարություն, հատկապես այն պայմաններում, երբ բավարար ներկայացված չէ Ցանկում լրացվող ոլորտների գործունեության արդյունքում շրջակա միջավայրի վրա թողած ազդեցության և հետևանքների մասին վերլուծություն:
Միաժամանակ տեղեկացնում ենք, որ Նախագծով առաջարկվող տեսչական մարմնի կողմից իրականացվող` ռիսկի վրա հիմնված ստուգումների գործող մեթոդաբանությունը բարելավելու անհրաժեշտությամբ պայմանավորված դրույթների մասով ՀՀ էկոնոմիկայի նախարարությունն առաջարկություններ և դիտողություններ չունի:
	Չի ընդունվել
Բնապահպանության և ընդերքի տեսչական մարմնի (այսուհետև՝ Տեսչական մարմին) կողմից վերահսկողությունը իրականացվում է ըստ իրեն վերապահված վերահսկողություն ուղղությունների (մթնոլորտային օդի պահպանություն, ջրային ռեսուրսների օգտագործում և պահպանություն և այլն), այլ ոչ ըստ գործունեության տեսակների: Ըստ այդմ՝ ձեռնարկատիրական գործունեության յուրաքանչյուր տեսակ, որի ընթացքում կարող է խախտվել շրջակա միջավայրի պահպանությունը կարգավորող օրենսդրությամբ սահմանված պահանջները, ենթակա է Տեսչական մարմնի կողմից վերահսկողության: Միաժամանակ, Տեսչական մարմնի գործունեության ընթացքում ի հայտ են գալիս վերահսկողության ենթակա գործունեության տեսակներ, որոնք ի սկզբանե ներառված չեն եղել ռիսկի վրա հիմնված ստուգումների մեթոդաբանությունում, բայց որոնց վերաբերյալ  անցած տարիների ընթացքում Տեսչական մարմին  քաղաքացիների կամ այլ պետական մարմինների կողմից ներկայացվել են հաղորդումներ, կամ դրանց արտադրական առանձնահատկությունների մասով Տեսչական մարմնի կողմից հավաքագրվել է լրացուցիչ տեղեկատվություն: 
Հարկ է նշել նաև, որ գործունեության տեսակների ցանկի լրացման արդյունքում ամեն առանձին գործունեության տեսակով զբաղվող տնտեսավարողների պարագայում վարչարարության բեռը կնվազի, քանի որ տեսչական վերահսկողության համար նախատեսված ռեսուրսները կուղղվեն ավելի լայն շրջանակում գործունեության ծավալվող տնտեսավարողներին վերահսկելուն: Միևնույն ժամանակ, կավելանա տեսչական վերահսկողության արդյունավետությունը, քանի որ անկախ գործունեության տեսակից՝ շրջակա միջավայրի պահպանությունը կարգավորող օրենսդրությամբ սահմանված պահանջների կատարման տեսանկյունից, կթիրախավորվեն առավել ռիսկային տնտեսավարողները:

	3.    Շրջակա միջավայրի նախարարություն
	22.07.2024թ.

	
	N  1/04.7/8105-2024

	Ի պատասխան Ձեր 2024 թվականի հուլիսի 9-ի N/51.2/23187 գրության՝ տրամադրում եմ  «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ շրջակա միջավայրի նախարարության առաջարկությունները։


ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆ ԱՌԱՋԱՐԿՈՒԹՅՈՒՆՆԵՐԸ
«Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ նախագիծ) վերաբերյալ

1. նախագծի շրաջանակներում առաջարկում եմ փոփոխություններ կամ լրացումներ նախատեսել Կառավարության 2019 թվականի օգոստոսի 22-ի N 1125-Ն որոշման հավելվածի N1 աղյուսակում, մասնավորապես՝
1) 1-ին՝ «Ջրային ռեսուրսների օգտագործում և պահպանություն» կետում, որպես  առաձին ազդեցություններ առաջարկում եմ լրացնել հետևյալ բովանդակությամբ  նոր տողեր․      
    «
	Արարատյան դաշտի ստորերկրյա ջրային ռեսուրսների օգտագործում 


	Սևանա լիճ կեղտաջրերի արտահոսք


                                                                                                                 »։
2) 2-րդ՝ «Մթնոլորտային օդի պահպանություն» կետի «շրջակա միջավայրի վրա ֆիզիկական վնասակար ներգործություններ» տողն առաջարկում եմ հանել, քանի որ 2022 թվականի դեկտեմբերի 7-ի «Մթնոլորտային օդի պահպանության մասին» օրենքում փոփոխություն կատարելու մասին» ՀՕ-522-Ն օրենքի կարգավորումներից դուրս է,
3) 4-րդ՝ «Թափոնների գործածություն» կետի 1-ին տողում  «շրջակա միջավայրում սահմանված (արգելված) կարգով թափոնների գործածություն» բառերն առաջարկում եմ փոխարինել «թափոնների գործածության օբյեկտների շահագործում» բառերով,
4) 5-րդ՝ «Ընդերքի օգտագործում և պահպանություն» կետի 2-րդ տողն առաջարկում եմ շարադրել հետևյալ խմբաագրությամբ․
 «
	օգտակար հանածոյի արդյունահանման նախագծով  կամ երկրաբանական ուսումնասիրության ծրագրով նախատեսված աշխատանքների կատարման ապահովում


»,
5) 6-րդ՝ «Բուսական աշխարհի օբյեկտների օգտագործում և պահպանություն» կետի՝ 
ա.1-ին տողը «օգտագործում» բառից հետո առաջարկում եմ լրացնել «պահպանություն» բառով,
բ.2-րդ տողից առաջարկում եմ հանել «բուսական աշխարհի օբյեկտների՝ այդ թվում» բառերը,
գ. 3-րդ տողն առաջարկում եմ շարադրել հետևյալ խմբագրությամբ.
 «
	հազվագյուտ և անհետացման եզրին գտնվող բուսական տեսակների և դրանց աճելավայրերի պահպանություն


»,
դ. 4-րդ տողն առաջարկում եմ շարադրել հետևյալ խմբագրությամբ.
«
	վայրի բուսատեսակների, բուսաբանական հավաքածուների ( ինչպես նաև առանձին նմուշները)   անկախ սեփականության ձևից, պահպանություն, ապօրինի ներմուծում և արտահանում


»,
6) 7-րդ՝  «Կենդանական աշխարհի օբյեկտների օգտագործում և պահպանություն»            կետում՝
      ա. 3-րդ տողից հետո առաջարկում եմ լրացնել հետևյալ բովանդակությամբ նոր տող.
 «
	վերարտադրության կազմակերպման նպատակով կենդանական աշխարհի օբյեկտների օգտագործում


                                                                                                                                »,
        բ.4-րդ տողն առաջարկում եմ շարադրել հետևյալ խմբագրությամբ․
 «
	կենդանական աշխարհի օբյեկտների  և դրանց արգասիքների, կենդանաբանական հավաքածուների, ինչպես նաև առանձին նմուշների, անկախ սեփականության ձևից, պահպանություն, ապօրինի ներմուծում, արտահանում, օգտագործում և վերաբնակեցում


»,
գ. 5-րդ տողն առաջարկում եմ  շարադրել հետևյալ խմբագրությամբ․
      «
	հազվագյուտ և անհետացան եզրին գտնվող կենդանական տեսակների և դրանց ապրելավայրերի պահպանություն


»,
2. հաշվի առնելով վերոնշյալ առաջարկությունները՝ անհրաժեշտություն կառաջանա նախագծի հավելվածի N4 աղյուսակի
1) 1-ին՝ «Ջրային ռեսուրսների օգտագործում և պահպանություն» կետում, որպես առանձին ազդեցություններ լրացնել նոր տողեր՝ համահունչ սույն առաջարկությունների 1-ին կետի 1-ին ենթակետի բովանդակության, միաժամանակ  սահմանելով վերջիններիս համար առանձին՝ բարձր միավորներ, 
2) 2-րդ՝ «Մթնոլորտային օդի պահպանություն» կետի 7-րդ սյունակում նշված  «բույսերի պաշտպանության միջոցների, դրանց աճի խթանիչների, հանքային պարարտանյութերի և մյուս պատրաստուկների փոխադրում, պահում և կիրառում» բառերը «Մթնոլորտային օդի պահպանության մասին» օրենքի 25-րդ հոդվածով սահմանված պահանջն են ամբողջությամբ նկարագրում, առաջնորդվելով նույն տրամաբանությամբ՝ առաջարկում եմ ներառել նաև նույն օրենքի 26-րդ հոդվածի պահանջը,
3) 10-րդ՝ «Կենդանական աշխարհի օբյեկտների օգտագործում և պահպանություն» կետի՝
ա. 6-րդ սյունակի բովանդակությունն առաջարկում եմ շարադրել հետևյալ խմբագրությամբ․
 «վայրի կենդանիների, դրանց արգասիքների, կենդանաբանական հավաքածուների կամ առանձին նմուշների արտահանում, ներմուծում»,
բ. 10-րդ սյունակում «Կարմիր գրքում» բառից առաջ առաջարկում եմ լրացնել «Հայաստանի Հանրապետության կենդանիների» բառերը,
3. միաժամանակ առաջարկում եմ նախագծի հավելվածի N4 աղյուսակում՝
1) լրացնել յուրաքանչյուր սյունակի անվանումները,
2) 1-ին կետի 4-րդ տողի «արդյունաբերական կեղտաջրերի արտանետումներ» բառերը փոխարինել «արդյունաբերական կեղտաջրերի արտահոսքեր» բառերով, 
3) 3-րդ՝ «Հողերի օգտագործում և պահպանություն» կետի 3-րդ սյունակում առաջարկում եմ քննարկել «հողի վերին շերտ» բառերը «հողի բերրի շերտ» բառերով փոխարինելու նպատակահարմարույունը՝ հաշվի առնելով ՀՀ հողային օրենսգրքի, Կառավարության 2018 թվականի հունիսի 11-ի N733-Լ, 2017թվականի նոյեմբերի 2-ի N1404-Ն և 2011թվականի սեպտեմբերի 8-ի N 1396-Ն որոշումների դրույթները,
4) անհրաժեշտ է ճշգրտել ռիսկայնության գնահատականի նվազագույն և առավելագույն չափերը, քանի որ դրանց համընկնումների դեպքում պարզ չէ, թե վերջինս ինչ ռիսկի որ միավորին կհամապատասխանի, բացի այդ անհասկանալի է «20-50-ից մինչև 20 լ/վրկ քանակություն», «օրական մինչև 5-10 խոր. մ-ից բարձր» և նմանատիպ շարադրանքները,
5) 10-րդ՝ «Կենդանական աշխարհի օբյեկտների օգտագործում և պահպանություն» կետի 8-րդ և 9-րդ սյունակների բովանդակությունները խմբագրման կարիք ունեն, հաշվի առնելով, որ համաձայն  «Կենդանական աշխարհի մասին» օրենքի 1-ին հոդվածի 1-ին մասի 8-րդ պարբերության՝ գյուղատնտեսական նպատակով կենդանական աշխարհի օբյեկտների օգտագործումը՝ կենդանական աշխարհի օբյեկտների օգտագործումն է սելեկցիոն նպատակներով։
6) 11-րդ՝ «Բուսական աշխարհի օբյեկտների օգտագործում և պահպանություն« կետում անհասկանալի է, թե ինչու չի  դիտարկվում ՀՀ բույսերի Կարմիր գրքում գրանցված վայրի բույսերի օգտագործումը, մինչդեռ 10-րդ կետում նախատեսված է ՀՀ կենդանիների Կարմիր գրքում գրանցված վայրի կենդանիների օգտագործումը։ 
	















1.   Չի ընդունվել
Առաջարկվող փոփոխությունները կատարվել են ռիսկայնության միավորների հաշվարկման մեջ օգտագործվող բնապահպանական հիմնական չափանիշներով հաշվարկվող ռիսկայնության գնահատականների աղյուսակում (Կառավարության 2019 թվականի օգոստոսի 22-ի N 1125-Ն որոշման հավելված N 4 աղյուսակ): Միաժամանակ, Կառավարության 2019 թվականի օգոստոսի 22-ի N 1125-Ն որոշման հավելվածի N 1 աղյուսակը կրում է տեխնիկական բնույթ և պարզապես նկարագրում է ոլորտային ռիսկի միավորների հաշվարկման մեթոդաբանությունը:








































































2. 1.  Ընդունվել է
Կատարվել են համապատասխան փոփոխությունները:

2.2. Ընդունվել է
Կատարվել են համապատասխան փոփոխությունները:


2.3. Ընդունվել է
Կատարվել են համապատասխան փոփոխությունները:









3.1. Ընդունվել է
Կատարվել են համապատասխան փոփոխությունները:


3.2. Ընդունվել է
Կատարվել են համապատասխան փոփոխությունները:

3.3.  Ընդունվել է
ՀՀ կառավարության  2005 թվականի  հունվարի 25-ի N 92-Ն որոշմամբ սահմանված հողային ռեսուրսների վրա տնտեսական գործունեության հետևանքով առաջացած ազդեցության գնահատման կարգում օգտագործվում են «հողի վերին (բերրի) շերտ» և  «հողի վերին շերտ» հասկացությունները, ըստ այդմ՝ «Հողերի օգտագործում և պահպանություն» կետի 3-րդ սյունակում «հողի վերին շերտ» բառերը փոխարինվել են «հողի վերին (բերրի) շերտ» բառերով:

3.4. Ընդունվել է
Կատարվել են համապատասխան փոփոխությունները: Մասնավորապես, Նախագծում լրացվել է նոր դրույթ, որի համաձայն՝ սահմանային արժեքների դեպքում որպես հիմք է ընդունվում ավելի փոքր միավոր ունեցող ազդեցությունը:

3.5. Ընդունվել է
Կատարվել են համապատասխան փոփոխությունները:





3.6. Ընդունվել է
Կատարվել են համապատասխան փոփոխությունները:


	4. Տարածքային կառավարման և ենթակառուցվածքների
նախարարություն
	22.07.2024թ.

	
	N ԳՍ//6253-2024

	Տարածքային կառավարման և ենթակառուցվածքների նախարարությունը  «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ հայտնում է.
Հավելվածի աղյուսակ N4-ի 1-ին բաժնի «մակերևութային ջրային ռեսուրսների օգտագործում և հաշվառում» տողի 6-րդ սյունակի չափորոշիչը ճշտման կարիք ունի (նշված է 20-50-ից, մինչև 20 լ/վրկ քանակություն, ինչը հասկանալի չէ)։
Միաժամանակ տեղեկացնում ենք, որ անհատական ռիսկայնության մեթոդիկայի հաշվարկի հիմքում ներկայացված չեն ոլորտին վերաբերող մասնագիտական հիմնավորումներ, օրինակ՝ համաձայն որոշման հավելվածի աղյուսակ 4-ի՝ մակերևութային ջրային ռեսուրսներ կամ ջրային համակարգ արտադրական կեղտաջրերի արտահոսքի 10- 70-ի միավորների համար սահմանվել են արտահոսքերի քանակներ համապատասխանաբար մինչև 5լ/վրկ -ից  150լ/վրկ և ավել։ Ինչպես է որոշվել ռիսկայնությունը և հաշվարկվել չափաքանակները, եթե հաշվարկի հիմքում ընկած չէ մակերևութային ջրային ռեսուրսի հոսքի բնութագրերը, ջրային օբյեկտի ինքնավերականգնման հատկությունը, կեղտաջրերի և ջրային օբյեկտի միախառնման արդյունքում ի հայտ եկող նոսրացումը և այլն։ Արտադրական կեղտաջրերը իրենց ծագմամբ և աղտոտիչների կոնցենտրացիայով կարող են լինել շատ տարբեր, և հնարավոր են դեպքեր, որ 5/լ վրկ-ից բարձր կոնցենտրացված անմշակ կեղտաջուրը առավել մեծ վնաս հասցնի ջրային ռեսուրսին, քան 15-20 լ/վրկ ցածր կոնցենտրացված (նոսր) կեղտաջրերը, հետևաբար առաջինը  կհամարվի առավել ռիսկային։ Նախագծում խոսք չի գնում այն մասին, օրինակ, եթե կեղտաջրերը անցել են համապատասխան մաքրում, սակայն դեռևս չունեն բավարար որակական հատկություն և չեն համապատասխանում ընդունող ջրային օբյեկտի ջրի որակական հատկություններին, հետևաբար համարվում են թերի մաքրված կեղտաջրեր, ապա այդպիսի կեղտաջրերի համար որն է համարվում ռիսկային չափաքանակ։
	Հայտնում ենք, որ Նախագծերը քննարկման նպատակով ներկայացվել են ՀՀ մարզպետների աշխատակազմեր և Երևանի քաղաքապետարան: 
Մարզպետների աշխատակազմերի կողմից ներկայացված դիրքորոշումների համաձայն՝ վերջիններս դիտողություններ և առաջարկություններ չունեն:
Տեղեկացնում ենք, որ Երևանի քաղաքապետարանի կողմից առաջարկությունների առկայության դեպքում կներկայացնենք ի լրումն:
	




1. Ընդունվել է
Կատարվել են համապատասխան փոփոխությունները:


2. Չի ընդունվել
Մակերևութային ջրային ռեսուրսի հոսքի բնութագրերը, ջրային օբյեկտի ինքնավերականգնման հատկությունը, կեղտաջրերի և ջրային օբյեկտի միախառնման արդյունքում ի հայտ եկող նոսրացումը և մյուս բոլոր չափանիշները հաշվի են առնվում տվյալ տնտեսավարողին ջրօգտագործման  թույլտվություն տրամադրել ընթացքում, իսկ նշված թույլտվությամբ էլ սահմանվում են ջրառի, ջրահեռացման և կեղտաջրերում վնասակար նյութերի թույլատրելի սահմանային արտահոսքի չափաքանակները:  Ըստ այդմ՝ վերոհիշյալ բոլոր չափանիշների գնահատման արդյունքը արդեն իսկ արտացոլված է լիազոր մարմնի կողմից ջրօգտագործման թույլտվությամբ տրամադրված չափաքանակներում: Չափաքանակների վերաբերյալ տեղեկատվությունը լիազոր մարմնի կողմից ներկայացվում է Տեսչական մարմին և դրանց հիման վրա էլ կատարվում է ազդեցության գնահատումը:
Այնուամենայնիվ, առանձին չափանիշների մասով լրացուցիչ ազդեցությունների սահմանումը կարող է դիտարկվել այն պարագայում, եթե ներկայացվեն հստակ առաջարկություններ: 


	5. Տարածքային կառավարման և ենթակառուցվածքների
նախարարություն
	15.08.2024թ.

	
	N ԳՍ/21.1/25980-2024

	Ձեզ է ներկայացվում «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ Երևանի քաղաքապետարանի կողմից տրամադրված դիրքորոշումը: 
(Դիրքորոշումը ներկայացվել է աշխատանքային)
Ի պատասխան Ձեր՝ 2024 թվականի հուլիսի 11-ի թիվ ԳՍ/21.1/22117-2024 գրության՝ «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է սահմանել անհատական ռիսկայնության նոր բաղադրիչ, որի գնահատումը կիրականացվի առանց ստուգաթերթերի կիրառության իրականացված վարչարարության արդյունքում հայտնաբերված թերությունների և խախտումների քանակի հիման վրա:
Այս առումով հայտնում ենք, որ Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշումը վերաբերվում է Հայաստանի Հանրապետության բնապահպանության և ընդերքի տեսչական մարմնի կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելուն, որի ընդունման իրավական հիմք (լիազորող նորմ) է հանդիսացել «Հայաստանի Հանրապետությունում ստուգումների կազմակերպման և անցկացման մասին» օրենքի 2-րդ հոդվածը:
Տվյալ պարագայում հայտնում ենք, որ «Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի համաձայն՝ բոլոր ստուգումները, բացառությամբ Մրցակցության պաշտպանության հանձնաժողովի, նյութական պահուստի օրենսդրության պահանջների կատարման փաստացի վիճակը պարզելուն ուղղված ստուգումների, ինչպես նաև Հայաստանի Հանրապետության պետական բյուջեի կատարման ուղղությամբ տարվող աշխատանքների` ներառյալ պետական պատվերի տեղադրման (գնումների գործընթացի) ճշտության և օրինականության նկատմամբ հսկողությունը, անցկացվում են բացառապես ստուգաթերթերի հիման վրա, որոնք հաստատում է Հայաստանի Հանրապետության կառավարությունը:
Հայտնում ենք նաև, որ Նախագծով նախատեսվում է Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ կատարել մի շարք լրացումներ, որոնք արդեն իսկ որոշման մեջ առկա են: Օրինակ՝ Նախագծով նախատեսվում է Որոշման հավելվածի N 3 աղյուսակում լրացնել նոր 32.2-րդ ծածկագրով տող, որի բովանդակությունը սակայն, նույն բովանդակությամբ արդեն իսկ արտացոլված է նույն աղյուսակի 31.1-ին ծածկագրով տողում: 
	Ընդունվել է
32.2-րդ ծածկագրով տողը լրացվել է ծածկագրին համապատասխան գործունեության ոլորտով:

	6. Ֆինանսների նախարարություն

	23.07.2024թ.

	
	N 01/11-1/15317-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է


	7.  Բնապահպանության և ընդերքի տեսչական մարմին
	23.07.2024թ.

	
	N  01/29.6/6/3883-2024

	Ի պատասխան Ձեր` 2024 թվականի հուլիսի 9-ի թիվ N /51.2/23187-2024 գրության՝ խնդրում եմ դիտարկել «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծում առաջարկվող խմբագրությունները՝ ըստ կից փաստաթղթում կատարված նշումների։
Առաջարկությունները ներկայացվել են track-change ձևաչափով, որոնք ընդունվել են:
	Ընդունվել է
Կատարվել են համապատասխան փոփոխությունները:







	8.  Վարչապետի աշխատակազմի տարածքային զարգացման և շրջակա միջավայրի հարցերի վարչություն
	01.11.2024թ.

	
	

	   «Հայաստանի Հանրապետության կառավարության 2019 թվականի օգոստոսի 22-ի N 1125-Ն որոշման մեջ փոոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Առաջարկում ենք խմբագրել Նախագծի 1-ին կետի 4-րդ ենթակետով առաջարկվող՝ փոփոխությունների և լրացումների արդյունքում ՀՀ կառավարության 2019 թվականի օգոստոսի 22-ի «Հայաստանի Հանրապետության բնապահպանության և ընդերքի տեսչական մարմնի կողմից իրականացվող` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու և Հայաստանի Հանրապետության կառավարության 2012 թվականի նոյեմբերի 8-ի N 1511-Ն և 2012 թվականի նոյեմբերի 22-ի N 1562-Ն որոշումներն ուժը կորցրած ճանաչելու մասին» N 1125-Ն որոշման հավելվածի (այսուհետ՝ Հավելված) 19-րդ կետում տեղ գտած «անհատական ռիսկը բաժանվում է 3 մասի» եզրույթը, կամ հիմնավորել վերջինիս առկայության նպատակահարմարության հարցը:
1. Անհրաժեշտ է խմբագրել և/կամ հստակեցնել Նախագծի 1-ին կետի 6-րդ ենթակետով ներկայացված (ինչպես նաև Հավելվածում առկա) Ա1……Ա4 և Ա1……Ա4 գնահատականներին վերաբերող ձևակերպումները, քանի որ պարզ չէ, թե արդյո՞ք խոսքը միևնույն գործակիցների մասին է, թե՞ վերջիններս բովանդակային առումով տարբերվում են միմյանցից:
1. Լրացուցիչ հիմնավորման կարիք ունի Նախագծի 1-ին կետի 6-րդ ենթակետով առաջարկվող, և արդյունքում  Հավելվածում լրացվող 19.1-րդ կետի դ. ենթակետով ներկայացված դրույթը, քանի որ վերջնիս բովանդակությունից պարզ չէ, թե ի՞նչ չափանիշների/չափորոշիչների հիման վրա է իրականացվելու առանց ստուգաթերթերի կիրառության ստուգման գարծընթացը՝ հաշվի առնելով վերջինիս կիրառման արդյունքում հնարավոր կամայական մոտեցումների ու դրանից բխող ռիսկերի հանգամանքը:  
1. Հիմնավորման կարիք ունի Նախագծի 1-ին կետի 7-րդ ենթակետով ներկայացված կարգավորումը, մասնավորապես՝
· պարզ չէ, թե ի՞նչ չափանիշների/չափորոշիչների հիման վրա է առաջարկվում Հավելվածի Աղյուսակ N 4-ի 1-ին կետի 1-2 տողերում իրականացվող փոփոխությունները՝ համաձայն որոնց փոփոխման են ենթարկվում մակերևույթային և ստորերկրյա ջրային ռեսուրսների օգտագործման և հաշվառան սահմանաչափերը ու դրանց հիման վրա հաշվարկվող միավորները՝ հաշվի առնելով «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» 2022 թվականի հուլիսի 7-ի ՀՕ-316-Ն օրենքով (փակ շրջանառու համակարգի ներդնման դրույթի ամրագրում), ինչպես նաև բազմաթիվ ուսումնասիրությունների արդյունքները, այդ թվում՝ ԱՄՆ ՄԶԳ ԳԱՏՕ ծրագրի շրջանակներում կատարված ուսումնասիրությունների արդյունքները՝ Արարատյան դաշտի ստորերկրյա ջրային պաշարների վերաբերյալ, ինչի արդյունքում փաստացի արձանագրվել է մարդու գործունեության հետևանքով Արարատյան արտեզյան ավազանում առկա ջրի զգալի դեֆիցիտի հանգամանքը:
· ճշգրտման կարիք ունի Հավելվածի Աղյուսակ N 4-ի 3-րդ կետում ներկայացված կարգավորումը, քանի որ համաձայն Նախագծին կից ներկայացված հիմնավորման՝ անհրաժեշտություն է առաջացել վերջինս համապատասխանեցնել Հողային օրենսգրիքի 6-րդ հոդվածի 1-ին մասի համապատասխան դրույթներին՝ ինչի արդյունքում բնապահպանական հողերին վերաբերելի բաղադրիչի համար միավորների սահմանումը դադարում է լինել կիրառելի, մինչդեռ՝ Հավելվածի Աղյուսակ N 4-ի 3-րդ կետի 2-րդ սյունյակում շարունակում է առկա լինել «գործառնական» ձևակերպումը:
	




0. Ընդունվել է
Կատարվել են համապատասխան փոփոխությունները:













0. Ընդունվել է
Կատարվել են համապատասխան փոփոխությունները:




0. Պարզաբանում
Բնապահպանության և ընդերքի տեսչական մարմինը իրեն վերապահված ոլորտներում վերահսկողությունը իրականացնում է ստուգումների կամ ստուգաթերթերի օգտագործում չպահանջող այլ վարչարարական գործիքների միջոցով: Մասնավորապես, «Բնապահպանական վերահսկողության մասին» օրենքով (26.1-րդ հոդված) Տեսչական մարմնին վեչապահված է դիտարկումների իրականացնելու լիազորությունը, որը չի պահանջվում ստուգաթերթերի կիրառություն: Այնուամենայնիվ, առանց ստուգաթերթերի կիրառության իրականացվող վարչարարության հիման վրա հավաքագրվող տվյալները ներկայումս չեն օգտագործվում տնտեսավարողների ռիսկայնության գնահատման գործընթացում՝ ռիսկի գնահատման տեսանկյունից չտարբերակելով վարչարարության ընթացքում խախտումներ արձանագրած և դրանք չարձանագրած տնտեսավորողներին: Իր հերթին, առանց ստուգաթերթերի կիրառության իրականացվող վարչարությոնը նույնպես կատարվում է Տեսչական մարմնին վերապահված գործառույթների, այն է՝ օրենսդրությամբ սահմանված որոշակի թվով հարցերի շրջանակում: Առաջարկվող չափանիշը նախատեսվում է հաշվել (m1/m2)*50 բանաձևով, որտեղ m2-ը առանց այն հարցերի քանակն է, որոնց շրջանակում տվյալ տնտեսավարողի մոտ նախատեսված է եղել իրականացնել վերահսկողություն, իսկ m1-ը՝  այն հարցերի քանակն է, որոնց մասով արձանագրվել է խախտում:  Հարկ է նաև նկատի ունեալ, որ առանց ստուգաթերթերի իրականացվող վարչարարությունը տնտեսավարողի համար միջինում ենթադրում է ավելի մեղ հետևանքներ՝ որոշ դեպքերում տուգանքների կիրառման արգելք, հանձնարարականի բացակայություն, կասեցման գործիքների կիրառման արգելք և այլն: Այսպիսով, լրացուցիչ չափանիշի սահմանումը որոշ չափով հավասարակշռում է մեղմ վարչարարությունը՝ մեծացնելով խախտումներ արձանագրած տնտեսավարողների մոտ ապագայում ստուգումը իրականացնելու հավանականությունը, այս դեպքում արդեն Տեսչական մարմնին վերապահված վարչարարական գործիքների ամբողջական կիրառմամբ:






4.1.  Պարզաբանում
Կարևորելով  Արարատյան արտեզյան ավազանի ջրային ռեսուրսների գերշահագործման խնդիրը և հաշվի առնելով Շրջակա միջավայրի նախարարության կողմից ներկայացված առաջարկությունների 2-րդ կետի 1-ին ենթակետը՝ «ջրային ռեսուրսների օգտագործում և պահպանություն» չափորոշիչի շրջանակներում առանձին սահմանվել է «Արարատյան դաշտի ստորերկրյա ջրային ռեսուրսների օգտագործում և հաշվառում» ազդեցությունը և ըստ ներկայացված սահմանչափերի և դրանց վերագրվող միավորների՝ Արարատյան դաշտի ստորերկրյա ջրային պաշարներից օգտվելու թույլտվություն ստացած տնտեսավարողներին նախատեսվում է գնահատել ավելի խիստ, քան սահմանված է ներկայիս կարգավորումներով: Իր հերթին, մակերևույթային և ստորերկրյա ջրային ռեսուրսների օգտագործման և հաշվառան սահմանաչափերը ու դրանց հիման վրա հաշվարկվող միավորների մասով առաջարկվող փոփոխությունները պայմանավորված են այն հանգամանքով, որ ռիսկայնության գնահատման գործընթացքում ներկայիս սահմանաչափերը  կիրառելիս բազմաթիվ տնտեսավարողներ ստանում են 70 միավոր, այն դեպքում եթե դրանց կողմից ջրի օգտագործման ծավալները տարբերվում են անգամներով (օրինակ՝ 50լ/վրկ և 200լ/վրկ դեպքերում տրվում է նույն 70 միավորը): Հաշվի առնելով նշված հանգամանքը, ինչպես նաև այն, որ Տեսչական մարմինը իր ստուգումների տարեկան ծրագրում կարող է ներառել միայն սահմանափակ թվով տնտեսավարողների՝ ներկայիս սահմանաչափերը նախատեսվում է որոշակիորեն ընդլայնել՝ տնտեսավարողներին ավելի արդյունավետ տարբերակելու և ստուգումները առավել թիրախային նպատակաուղղելու համար:




4.2.   Ընդունվել է
[bookmark: _GoBack]Կատարվել են համապատասխան փոփոխությունները:



